
Shri Nityanandasvamikrita Shrihari Stuti

(ઉપજાતિઃ)
આનન્દધામૈકમનન્તમાદ્યં મુનીન્દ્રદેવેન્દ્રસમર્ચ્યરૂપમ્ ।
અણોરણીયાંસમહો દયાલું શ્રીસ્વામિનારાયણમાનમામિ॥ ૧॥
હરિં  ઘનશ્યામમનાદિનાથં શ્રીવર્ણિરાજપ્રભુનીલકણ્ઠમ્   ।
વૃષપ્રિયં ભક્તિસુતં મુનીશં શ્રીસ્વામિનારાયણમાનમામિ॥ ૨॥
આનન્દરૂપં સમભાવસંસ્થં પાપૌઘનાશં સુમનોઽભિરામમ્ ।
નિજાશ્રિતવ્યાધિહરં કૃપાલું શ્રીસ્વામિનારાયણમાનમામિ॥ ૩॥
વિદ્યોતમાનં સુજટાકલાપૈર્વિભાસમાનં   તુલસીસુહારૈઃ ।
સદૂર્ધ્વપુણ્ડ્રેણ  ચકાસમાનં શ્રીસ્વામિનારાયણમાનમામિ॥ ૪॥
યદક્ષરં વેદપુરાણદિષ્ટં ગીતાસુગીતં પ્રથિતં યદાસ્તે ।
તદક્ષરે ધામનિ રાજમાનં શ્રીસ્વામિનારાયણમાનમામિ॥ ૫॥
અસારસંસારસમુદ્રસેતું પીયૂષવર્ષં વિવિધસ્વરૂપમ્ ।
આદિત્યવર્ણં તમસો વિદૂરં શ્રીસ્વામિનારાયણમાનમામિ॥ ૬॥
યન્મૂર્તિરૂપં   પરમં ચકાસ્તિ તદ્વર્જિતં   કિઞ્ચિદપીહ નાસ્તિ ।
અયમર્ઘ્યં પ્રભુવર્યમીશં શ્રીસ્વામિનારાયણમાનમામિ॥ ૭॥
યચ્છાસનાદ્ વિશ્વમિદં સુતન્ત્રં યદ્દર્શનાત્ સર્વમિદં સુભવ્યમ્ ।
તં સચ્ચિદાનન્દમયમ્પરેશં શ્રીસ્વામિનારાયણમાનમામિ॥ ૮॥
યદ્ધામકોટ્યર્કવિધુપ્રકાશં યદ્વર્ણનં વાઙ્મનસાતિદૂરમ્ ।
તત્રાવતારી પ્રભુરસ્તિ યોઽદ્ધા શ્રીસ્વામિનારાયણમાનમામિ॥ ૯॥
ગૃહ્ણાત્યસૌ દાતુમહો પ્રભૂતં કરોત્યસૌ કર્મ જનાન્ પ્રપાતુમ્ ।
યસ્ત્રાયતે ઘૌરકલેઃ પ્રભાવાચ્-શ્રીસ્વામિનારાયણમાનમામિ॥ ૧૦॥
યદઙ્ઘ્રિસઙ્ગાદ્   હૃદયે વિશાલઃ સંવિત્પ્રકાશો મુદમાતનોતિ ।

ધ્યાયન્તિ નિત્યં ચ યમક્ષરાદ્યાઃ શ્રીસ્વામિનારાયણમાનમામિ॥ ૧૧॥
યદાશ્રિતાઃ સંસૃતિપાશમુક્તાસ્તદક્ષરં ધામ પરં વ્રજન્તિ ।
અનાદિમુક્તસ્થિતિમાપ્નુવન્તિ શ્રીસ્વામિનારાયણમાનમામિ॥ ૧૨॥
ઇતિ શ્રી સ્વામિનારાયણબાપાચરિત્રામૃતસાગરે તૃતીયપ્રવાહે
ત્રયસ્ત્રિંશત્તમે   તરઙ્ગે  નિત્યાનન્દસ્વામિકૃતા શ્રીહરિસ્તુતિઃ સમ્પૂર્ણા ।

